
				এই পাতাটির মুদ্রণ সংশোধন করা প্রয়োজন। 
আর্য্যাবর্ত্ত। N - Ril سواهد
কারীরা নগরোপকণ্ঠে বিলাসগৃহ হইতে র্তাহাকে ডাকিয়া আনাইয়াছিল । কর্ত্তব্যের এরূপ অবহেলা কঠোর শাস্তির উপযুক্ত। নগরপালের স্বপক্ষে কিছু বলিবার আছে ?”
নগরপাল কোন উত্তর করিতে পারিলেন না।
এই সময় দূরে রাজপথে-বিচারালয়প্রাঙ্গণপ্রবেশদ্বারের নিকটে বালকণ্ঠে রোদনধ্বনি শ্রত হইল । রাজা উৎকর্ণ হইয়া শুনিলেন, বোধ হইল, কেহ
বিচারালয়প্রাঙ্গণে প্রবেশ করিতে চাহিতেছে, পারিতেছে না। রাজা মন্ত্রীকে জিজ্ঞাসা করিলেন, “কে রোদন করে
মন্ত্রী বলিলেন, “বোধ হয়। ভিখারী হইবে।” “যেই হউক ; বিচারালয়ের দ্বার সকলের জন্য উন্মুক্ত।” রাজার আদেশে প্রহরী বাহিরে গেল এবং অনতিবিলম্বে একটি বালককে লইয়া আসিল । সে রোদন করিতেছিল,-বিচার গৃহমধ্যে নীত হইয়া যেন কিংকর্ত্তব্যবিমূঢ় হইল। রাজা তাহার অবস্থা দেখিয়া সমেহে জিজ্ঞাসা করিলেন, “তুমি কাদিতেছিলে ?”
বালক বলিল, “হঁ৷ ” “কেন ?” “আমার বাড়ী প্রায় দুই ক্রোশ দূরে—” মন্ত্রীর সহকারী বালককে রাজার প্রশ্নের উত্তর দিতে বলিলেন। রাজা তঁহাকে নিবারিত করিলেন ।
বালককে বহু প্রশ্ন করিয়া রাজা বুঝিলেন, বালকের গৃহ দুই ক্রোশ দূরে। গৃহে তাহার রুগ্না জননী ব্যতীত আর কেহ নাই। আজ সে গৃহপ্রাঙ্গণস্থ তরুর দুইটি ফল লইয়া রাজধানীতে আসিয়াছে; মূল্য যাহা পাইবে, তাহাই দিয়া জননীর জন্য পথ্য ক্রয় করিয়া লইয়া যাইবে । সে বাজারে যাইতেছিল। পথে প্রাসাদের প্রধান প্রহরী তাহার একটি ফল লইয়াছে। প্রহরী প্রথমে মূল্য দিতে চাহে নাই, শেষে যে মূল্য দিতে স্বীকৃত হইয়াছে তাহাও ন্যায্য মূল্য নহে। তাহার গ্রামবাসীরা তাহাকে পূর্বেই সতর্ক করিয়া দিয়াছিল-এ পথে যাওয়া নিরাপদ नद। cन उांश लूविधा ब्रिांछिग ।
শুনিয়া রাজা মন্ত্রীকে বলিলেন, “তবে প্রাসাদের পথে দাসু্য তস্করের ভয় বলিয়া লোকের বিশ্বাস জন্মিয়াছে । বিচারালয়ের দ্বারে প্রজার দ্রব্য অপহৃত হয় ।”
রাজা বলিলেন, “সে প্রহরী কোথায় ?”

